
Efni: Umsögn um Þingskjal 66 -  64. mál á 148. Löggjafarþingi: Frumvarp til laga 
um breytingu á búvörulögum, nr. 99/1993, og búnaðarlögum, nr. 70/1998 
(undanþágur frá ákvæðum samkeppnislaga, verðjöfnunargjöld o.fl.).

Frumvarpið barst Samtökum afurðastöðva í mjólkuriðnaði (hér eftir SAM) til umsagnar með 
tölvubréfi frá nefndasviði Alþingis, dagsett 13. febrúar 2018.

I greinargerð segir að frumvaipið byggi á frumvarpi sem kynnt var á vef atvinnuvega- og 
nýsköpunarráðuneytis „síðastliðið sumar“ og væntanlega er átt við frumvarpsdrög sem birt 
voru á vef ráðuneytisins 6. mars 2017.

SAM sendu ítarlega umsögn um frumvarpsdrög ráðuneytisins vorið 2017 (dagsett 17. mars 
2017). Sú umsögn er í fullu gildi gagnvart frumvarpinu á þingskjali 66. Afrit umsagnarinnar 
fylgir í viðhengi og óska SAM eftir því að atvinnuveganefnd kynna sér umsögnina. Einnig 
hvetja SAM atvinnuveganefnd til að óska eftir því að ráðuneytið sendi nefndinni afrit af 
umsögnum um frumvarpsdrögin frá: Auðhumlu svf., Bændasamtökum íslands, Félagi 
eyfírskra kúabænda, Guðmundi Þorsteinssyni, Kaupfélagi Skagfirðinga, Landssambandi 
kúabænda, Mjólkursamsölunni ehf. og Samtökum mjólkur- og kjötvinnslufyrirtækja.

Að tillögu atvinnuveganefndar samþykkti Alþingis haustið 2016 að fela sérstökum 
samráðshópi að endurskoða búvörusamninga íslenska ríkisins og Bændasamtaka íslands sem 
undirritaður var snemma árs 2016. Samráðshópurinn á samkvæmt erindisbréfi að skila 
lokaskýrslu fyrir árslok 2018.

SAM hvetja til þess að endurskoðun á búvörusamningum, sem skilgreina rekstrarumhverfí 
afurðastöðva í mjólkuriðnaði, verði ekki rifin úr því sáttferli sem atvinnuveganefnd bjó til 
með stofnun samráðshópsins um endurskoðun samninganna. SAM hvetja þess vegna til þess 
að frumvarp á Þingskjali 66 verði ekki samþykkt, en tillögum frumvaipsins verði vísað til 
umfjöllunar hjá samráðshópnum um endurskoðun búvörusamninganna.

mailto:bjarni@sam.is


Á íslandi og nágrannaríkjum landsins eru í gildi sérstök lög sem skilgreina rekstrarumhverfi 
afurðastöðva í mjólkuriðnaði. Sameiginlegt markmið í lagasetningum eru að tryggja bændum 
landsins lágmarks öryggi til að selja framleidda mjólk á þeim skamma tíma sem mjólkin er 
söluhæf, með því að tryggja að til séu afurðastöðvar sem kaupa mjólkina. Á Islandi eru það 
búvörulög (nr. 99/1993) sem skilgreina rekstrarumhverfi mjólkurframleiðslu og mjólkur- 
vinnslu til að tryggja sömu markmið, en lögin skilgreina skipulag sem þróast hefur í rúm 80 
ár.

Aðferðir sem beitt er í nágrannalöndum til að tryggja rekstrarumhverfi afurðastöðva eru 
margar, en eitt er sameiginlegt í öllum löndum: Það þarf marga samverkandi bætti til að öll 
markmið náist. Svo er einnig á Islandi.

Gildandi ákvæði búvörulaga mynda heildstætt skipulag og breytingar á einstaka greinum, án 
þess að hugað sé að heildaráhrifum breytinganna, geta verið afar skaðlegar. SAM leggja ríka 
áherslu á að einstökum þáttum í búvörulögum, sem skilgreina rekstrarumhverfi afurðastöðva 
í mjólkuriðnaði, verði ekki breytt án þess að áhrif breytinga verði metin ítarlega áður en 
ákvarðanir eru teknar.

Að síðustu vilja SAM hvetja til þess að nautgriparæktendum um land allt og starfsmönnum 
sem vinna við úrvinnslu nautgripaafurða, sé sýnd sú virðing að vandað sé til vinnu ef breyta 
á búvörulögum og ítarleg greining fari fram á áhrifum breytinga áður en þær eru lögfestar.

f.h. Samtaka afurðastöðva í mjólkuriðnaði sf

skrifstofustjóri SAM

Atvinnuvega- og nýsköpunarráðuneytið 

17. mars 2017.

Efni:
Umsögn um frumvarpið: „Endurskoðun á samkeppnisstöðu mjólkuriðnaðarins“ sem birt var á 

fréttavef Atvinnuvega- og nýsköpunarráðuneytisins 6.3.2017.

IInngangur
Áður en umsögn um frumvarpið hefst, telja Samtök afurðastöðva í mjólkuriðnaði (hér eftir SAM) 
nauðsynlegt að fjalla um nokkur atriði sem birtust í frétt ráðuneytisins 6.3.2017 um frumvarpið.

1. í frétt ráðuneytisins er fullyrt að verði frumvarpið að lögum munu: „Allir aðilar í 

mjólkuriðnaði gata keypt mjólk með sama kostnaði og markaðsráðandi afurðastöð.“ Af 
þessu tilefni er rétt að taka fram að nú þegar kaupa allir aðilar í mjólkuriðnaði mjólk með á 
sama verði og markaðsráðandi afurðastöð. Verði frumvarpið að lögum mun það engu 

breyta um bennan bátt.

2. Einnig er fullyrt í frétt ráðuneytisins að „Markaðsráðandi afurðastöð mjólkur verður skylt 
að selja óháðum afurðastöðvum og vinnsluaðilum hrámjólk sem nemur allt að 20% a f þeirri 
hrámjólk sem hún tekur við.“ Rétt er að taka fram að nú begar er öllum afurðastöðvum 

skylt að selja öðrum vinnsluaðilum mjólk og mjólkurafurðir á verði sem Verðlagsnefnd 
búvöru ákvarðar. Sjá 13. grein, 3. mgr. Búvörulaga. Verði frumvarpið að lögum mun það 
engu breyta um skyldu markaðsráðandi afurðarstöðvar til sölu mjólkur sem hráefnis til 

frekari vinnslu.

3. Einnig segir í frétt ráðuneytisins að „Framleiðsluhluti markaðsráðandi afurðastöðvar skal 
vera fjárhagslega og stjórnunarlega aðskilinn frá annarri starfsemi afurðastöðvarinnar.“ Nú 
þegar er starfsemi aðildarfélaga SAM skipt í fjárhagslega og stjórnunarlega aðskildar 

afurðastöðvar. Verði frumvarpið að lögum mun það engu breyta um þennan þátt.

í niðurlagi fréttar ráðuneytisins segir enn fremur um vinnslu frumvarpsins: „Einnig var tekið mið 
að því hvernig skipulagi fyrir mjólkuriðnaðinn er háttað í Noregi og Hollandi.“ Það skipulag sem 
frumvarpið leggur til fyrir íslenskan mjólkuriðnað er mjög ólíkt því sem gildir í Noregi og



Hollandi. Því er erfitt að sjá merki þess að tekið hafi verið mið af skipulagi í Noregi og Hollandi 

við vinnslu frumvarpsins.

í Noregi er sértækar reglur um stjórnun markaða með mjólk og mjólkurafurðir. Sjá „Forskriíter 
om markedsregulering til á fremme omsetning av jordbruksvarer.“ ' I reglunum er stærsta 
mjólkursamlag Noregs; TINE, skilgreint sem „Markaðsstjórnandi“ (grein 2.a). Sem Markaðs- 
stjórnanda er TINE skylt að selja að lágmarki 1% af móttekinni mjólk til hvers vinnsluaðila sem 
taka bátt í verðútjöfnun fVrir miólk. Sem Markaðsstjórnandi leggjast skyldur á TINE en einnig 
öðlast fyrirtækið sérstök réttindi. Til dæmis getur TINE fengið greitt fyrir sölu hvetjandi aðgerðir, 
og greidda styrki til að selja undanrennuduft á lægra verði og fyrir geymslu á osti, smjöri og 
þurrmjólk til að jafna framboð afurðanna. Skyldu TINE til að taka á móti allri mjólk fylgja því 

opinberar reglur um réttindi sem TINE nýtur fyrir þá kvöð, bæði heimildir til markaðsaðgerða og 
beinn opinber stuðningur vegna kostnaður sem fellur á TINE vegna móttökuskyldunnar. 

í Noregi eru því bæði verðtilfærslur á milli mjólkurafurða og sérstakar reglur um markaðssetningu 
á mjólkurvörum til að auka söluna. Þær reglur eru undanþágur frá almennum samkeppnislögum.

í frumvarpinu er lagt til að leggja af heimild til verðtilfærslu á íslandi og fella úr gildi mun 
takmarkaðri undanþágu frá samkeppnislögum, en þær víðtæku undanþágur frá samkeppnislögum 
sem í gildi eru í Noregi. Frumvarpið leggur því til að skipulag mjólkuriðnaðarins á Islandi verði 
rneð öllu ólíkt því skipulagi sem í gildi er í Noregi. -Það er að ekki að tekið sé mið af skipulagi í 

Noregi.

í Hollandi gilda reglur Evrópusambandsins um mjólkuriðnað. í Evrópusambandinu eru í gildi 

sértækar reglur um „..skipulag markaða fyrir landbúnaðarafurðir..“; eða: „Common Organisation 

of the Markets in agricultural products”2 Reglugerðin er 180 blaðsíðna upptalning á sértækum 
reglum um skipulag og markaðssetningu á landbúnaðarafurðu og nær samfelld upptalning á 
undanþágum frá almennum samkeppnislögum sem annars gilda í Evrópusambandinu. I reglu- 

gerðinni er bændum til dæmis heimilað að hafa samráð við samninga um mjólkurverð við afurða- 
stöðvar og Evrópusambandinu veitt heimild til að grípa til aðgerða vegna ójafnvægis á markaði 
með landbúnaðarafurðir. Skipulag Evrópusambandsins tryggir afurðastöðvum einnig lágmarks- 
verð fyrir smjör og undanrennuduft, ásamt því að greiða afurðastöðvum fyrir geymslu á smjöri og 

dufti e f framboð á markaði þykir o f mikið. Samt er afurðastöðvum ekki gert skylt að kaupa alla 
mjólk af bændum, eins og lagt er til í íslenska frumvarpinu.
Við sameiningu tveggja fyrirtækja í Hollandi árið 2008; Friesland og Campina; settu samkeppnis- 
yfirvöld í Hollandi þá skyldu á sameinað félag að selja að lágmarki 1,2 milljarð lítra af mjólk til 
samkeppnisaðila, eða um 12% af mjólk sem fyrirtækið vinnur. í íslenska frumvarpinu er lagt til 

að söluskylda markaðsráðandi aðila verði 20%, eða mun hærra hlutfall en krafíst er í Hollandi og 

Noregi.

1 h ttps:/ /lovdata .no /dokum enr/SF /forskrift/2008-10-22-1136
2 h ttp : / / eur-lex.europ:i.en/legnI-content/en/ALL/?urí=CELEX:32013R1308

í Hollandi eru engar skyldur á afurðastöðvum um að kaupa alla mjólk af framleiðendum og þar eru 
í gildi sértækar reglur um markaðssetningu og skipulag í mjólkuriðnaði.

í íslenska frumvarpinu er lagt til að á íslandi verði móttökuskylda á allri mjólk lögð á eitt fyrirtæki 
sem einnig þurfi að sæta opinbem verðlagingu, en almennar samkeppnisreglur gildi í mjólkur- 
iðnaði þar fyrir utan. -  Ekki er lagt til að skipulag á íslandi taki mið af skipulagi í Hollandi.

E f sækja á fordæmi frá Noregi og Hollandi til að skipuleggja íslenskan mjólkuriðnað væri 
eðlilegast að byrja á því að setja ítarlegar sérreglur um markaðssetningu mjólkurafurða (Noregur 
og Holland), ásamt því að auka við verðtilfærslur í mjólkuriðnaði á Islandi og skylda alla aðila 
markaðarins til þátttöku í verðtilfærslunum (Noregur) og að lokum að lækka kröfu um afhendingu 
á hráefni frá markaðsráðandi aðila úr 20% í að hámarki 12% (Hollandi). Til að klára skipulag sem 
getur virkað þarf einnig, samkvæmt reynslu frá þessum tveimur löndum, að setja reglur um 

viðbrögð við offramboði á mjólkurafúrðum.

II Umsögn um frumvarpið
Greinar frumvarpsins skiptast í tvennt. Annars vegar tæknilegar viðbætur vegna síðustu 
búvörusamninga, en hins vegar breytingar sem geta gjörbylt skipulagi íslensk mjólkuriðnaðar.

Tillögur til breytinga á Búvörulögum nr. 99/1993, með síðari breytingu, í greinum eitt, þrjú, 
fjögur, fímm og sjö eru tæknilegs eðlis og SAM telur greinarnar bæta Búvörulögin. Tillögur til 
breytinga á búnaðarlögum nr. 70/1998, með síðari breytingum, í greinum níu og tíu eru einnig 

tæknilegs eðlis og til bóta.

A: Um aðra grein frumvarpsins:
í 2. gr. frumvarpsins er lagt til að 3. málsgrein 13. greinar Búvörulaga verði felld á brott. 

Málsgreinin hljóðar svo:
Afurðastöð skal selja öðrum vinnsluaðilum mjólk og mjólkurafurðir á verði sem er í 
samrœmi við 1. mgr. Söluskylda afurðastöðvar nemur allt að 20% a f þeirri mjólk sem 
afurðastöðin tekur á móti frá frumframleiðendum. 

í 6. gr. frumvarpsins er síðan lagt til að 71. gr. Búvörulaga verði svohljóðandi:
Markaðsráðandi afurðastöð er skylt að safna og taka við allri hrámjólk sem henni býðst 

frá  framleiðendum mjólkur. Einnig er henni skylt að selja óháðum afurðastöðvum og 
vinnsluaðilum hrámjólk til framleiðslu á mjólkurvörum. Söluskylda markaðsráðandi 
afurðastöðvar nemur allt að 20% afþeirri hrámjólk sem afurðastöðin tekur við.

Verð á hrámjólk skal ákxeðið samkvœmt 1. mgr. 13. gr. og gilda gagnvart 
framleiðsluhluta markaðsráðandi afurðastöðvar og óháðum aðilum. Sama jafnrœði skal 
gilda um önnur viðskiptakjör og skilmála. Framleiðsluhluti markaðsráðandi afurðastöðvar

skal vera jjárhagslega og stjórnunarlega aðskilin frá annarri starfsemi 
afurðarstöðvarinnar.

Samkeppniseftirlitið skal hqfa eftirlit með ákvœði þessu sem hluti a f eftirliti með 
markaðsráðandi afurðastöðvum á grundvelli samkeppnislaga. Brot gegn ákvæði þessu 
varðar sömu viðurlögum og 11. gr. samkeppnislaga nr. 44/2005 sbr. 37. gr. laganna.

Hér er annars vegar lagt til að færa ákvæði um söluskyldu úr 13. gr. í 71. gr. Búvörulaga; en hins 
vegar efnislegar breytingar þar sem skyldu afurðastöðva til sölu á hluta hráefnis er aflétt a f afurða- 

stöðvum sem ekki eru markaðsráðandi, en bætt er við,
a) skyldu markaðsráðandi afurðastöðvar til að taka við allri hrámjólk sem henni býðst frá 

framleiðendum mjólkur,
b) ákvæði um að allar afurðastöðvar greiði sama heildsöluverð fyrir mjólk til vinnslu 

samkvæmt ákvörðun Verðlagsnefndar búvöru,
c) ákvæði um jafnræði um önnur viðskiptakjör og skilmála vegna viðskipta með hrámjólk 

til vinnslu,
d) ákvæði um eftirlitshlutverk Samkeppniseftirlitsins með ákvæðum greinarinnar.

SAM telja krafa um söluskyldu á allt að 20% af þeirri hrámjólk sem markaðsráðandi afurðastöð 

tekur við sé of íþyngjandi og leggja til að söluskyldan verði lækkuð í 12% að Hollenskri fyrirmynd. 
í þessu sambandi benda SAM á að í Hollandi njóta afurðastöðvar fjárhagslegs stuðnings stjóm- 
valda við birðastýringu, en markaðsráðandi afurðastöð á íslandi þarf ein að bera allan kostnað af 
birgðastýringu vegna íslenska markaðarins.

Vegna þeirra ákvæða sem bætt er við vilja SAM benda á eftirfarandi:
a) SAM vara eindregið við því að lögfest verði skylda markaðsráðandi afurðastöðvar til að safna 
og taka á móti allri mjólk sem býðst frá framleiðendum mjólkur, án þess að skipulag mjólkur- 
vinnslu á íslandi sé ákvarðað þannig að tryggt sé að afurðastöðin hafi rekstrargetu til að greiða 
bændum fyrir þá mjólk sem tekið er á móti vegna ákvæðisins. Sérstaklega skal bent á að samkvæmt 
8. gr. Búvörulaga skal Verðlagsnefnd ákveða lágmarksverð fyrir mjólk til framleiðenda og 
samkvæmt samningi um starfsskilyrði nautgriparæktar á greiðslumark að falla niður 1. janúar 

2021. Verði lögfest skipulag sem leggur kaupskyldu á allri mjólk á eitt fyrirtæki, ásamt lágmarks- 
verði og án framleiðslutakmarkana er afar ólíklegt að fyrirtækið geti greitt lögbundið verð til lengri 

tíma.

b) Ákvæði um að allar afurðastöðvar greiði sama heildsöluverð fyrir mjólk til vinnslu samkvæmt 
ákvörðun Verðlagsnefndar búvöru er í samræmi við það skipulag sem í gildi er í dag. Ákvæðið 

mun því ekki hafa nein áhrif.

c) SAM telja að ákvæði um að sama jafnræði skuli gilda um öll viðskiptakjör og skilmála vegna 
viðskipta með hrámjólk til vinnslu um allar afurðastöðvar vera eðlilegt, en vilja benda á að ef

jafnræði gildir um öll viðskiptakjör og skilmála hlýtur að vera heimilt að veita magnafslætti til allra 
aðila sem versla hrámjólk í takti við það magn sem verslað er og einnig hlýtur að vera heimilt að 
innheimta gjald vegna kostnaðar við útflutning mjólkurafurða jafnt af öllum sem kaupa hrámjólk. 
Sama hlýtur einnig að gilda um skilmála um afhendingartíma, flutningskostnað, gæðaeftirlit, 

lögboðnar rannsóknir á gæðum mjólkur og annan kostnað sem til fellur.

d) Ákvæði um eftirlitshlutverk Samkeppniseftirlitsins með ákvæðum greinarinnar er óþarft. 
Samkeppniseftirlitið hefur þegar eftirlit með afurðastöðvum mjólkuriðnaðarins samkvæmt 
almennum samkeppnislögum og ákvæðið mun því ekki hafa nein áhrif.

í 2. gr. frumvarpsins er einnig lagt til að 4. málsgrein 13. greinar Búvörulaga verði felld á brott. 

Málsgreinin hljóðar svo:
Þrátt fyrir ákvœði samkeppnislaga er afurðastöðvum i mjólkuriðnaði heimilt að gera 
samninga sín á milli um verðtilfœrslu milli tiltekinna afurða. Leggja skal slíka samninga 
fyrir verðlagsnefnd til upplýsingar.

Verðtilfærslur milli mjólkurafurða á íslandi eru notaðar til að halda niðri verði á þeim vörum sem 
hafa verið taldar mikilvægastar fyrri almenning; það er drykkjarmjólk, smjör, skyr og ostar. Einnig 
eru verðtilfærslur notaðar til að lækka verð á mjólkurvörum til íslensk iðnaðar til að bæta sam- 

keppnisstöðu þeirra gagnvart innflutningi -  og að síðustu til að jafna tækifæri afurðastöðva til að 
greiða saman verð til bænda, óháð því hvaða framleiðsluvörur mjólkin er notuð í. Verðtil- 
færslurnar eru hluti af heildarskipulagi mjólkurframleiðslu og mjólkuriðnaðar á Islandi sem miðast 
að því að gera íslenskum bændum fært að framleiða mjólk í dreifðum byggðum landsins og njóta 
tekna af framleiðslunni sem duga til að veita fjölskyldum bænda mannsæmandi kjör, samhliða því 
að skila neytendum vörum á sama verði um allt land.

Stjórnvöld hafa skipulagt starfsumhverfí mjólkuriðnaðarins á íslandi til að ná ofangreindum mark- 

miðum; einu verði til bænda, mannsæmandi kjörum kúabænda, sama verði til neytenda um land 
allt og hagræðingu í mjólkurvinnslunni. Til að ná þessurn markmiðum hafa stjórnvöld;

• samið við Bændasamtök íslands um stuðning við nautgriparæktina og framleiðslustýringu 

í mjólkurframleiðslu,

• ríkisstýrt rekstrarafkomu mjólkuriðnaðar með hráefnis- og afurðaverðum,

• veitt innlendri framleiðslu tollvernd,

• heimilað takmarkaða undanþágu frá einu ákvæði Samkeppnislaga með skýru skilyrði um 
að heimildina megi einungis nota til að halda niðri kostnaði í mjólkuriðnaði

• og heimilað verðtilfærslur milli mjólkurafurða.

Allar ofangreindar aðferðir eru þekktar og hafa verið notaðar víða um heim til að skipuleggja 
mjólkurframleiðslu og mjólkurvinnslu. Opinberar aðgerðir til verðtilfærslu á milli mjólkurafurða 
eru í til dæmis notaðar í Noregi, Bandaríkjunum, Kanada og Japan.

Á sama hátt og á íslandi hafa stjórnvöld víða um heim skipulagt mjólkurframleiðslu, vinnslu og 

markaði til að ná svipuðum markmiðum og stjómvöld á Islandi hafa stefnt að. Sem dæmi um 

aðferðir má nefna sértækar reglur um:

markaðssetningu og sölu hrámjólkur, (t.d. ESB, Noregur, ísland, Kanada)

skipulag mjólkurvinnslu í landinu, (t.d. ESB, Noregur, ísland, Kanada)

ríkistryggingu á lágmarksverði mjólkurdufts og smjörs, (t.d. ESB og USA) 

verðtilfærslu milli fullunninna afurða, (t.d. Noregur, Island)

verðtilfærslu með misjöfnu hráefnisverði til mjólkurvinnslu eftir nýtingu hráefnis, (t.d. 

USA og Japan)

kvótastýringu á mjólkurframleiðslu, (t.d. Noregur, Israel og Island)

kvótastýringu á mjólkurafurðum, (t.d. Kanada)

niðurgreiðslur vörutegunda (t.d. Noregur, ESB, Kanada og USA)

innflutningshömlur (tollar og leyfi) (í öllum þeim löndum sem SAM þekkir til)

opinberar verðákvarðanir (t.d. Noregur, ísland, Kanada, USA)

ríkisstuðningi sem tryggir bændum lágmarkstekjur (t.d. ESB, Noregur, Island, USA)

Aðferðirnar eru margar, en eitt er sameiginlegt í öllum Iöndum: Það barf marga samverkandi bætti 
til að markmiðin náist. SAM telja mikilvægt að við breytingar á skipulagi mjólkurframleiðslu og 
mjólkurvinnslu á íslandi verði áhrif breytinga ávallt metin áður en ákvarðanir eru teknar.

SAM telja óskynsamlegt að fella niður heimild til verðtilfærslu milli mjólkurafurða án þess að 
mögulegar afleiðingar verði metnar ítarlega. í því mati þarf að horfa til áhrifa breytinga á verð og 
eftirspum einstakra mjólkurafurða, áhrif á heildareftirspurn eftir mjólk og áhrif á rekstrarafkomu 

mjólkuriðnaðarins og möguleika hans til að greiða lögbundið lágmarksverð fyrir hrámjólk frá 

bændum.

SAM leggja bví til að mögulegri breytingu á heimild til verðtilfærslna milli mjólkurafurða verði 
vísað til samráðsnefndar um heildarendurskoðunar á búvörusamningum.

B: Um sjöttu grein frumvarpsins:
Hér að framan hefur þegar verið fjallað um efnislegt innihald þeirrar greinar sem lagt er til að komi 
í stað núverandi 71. gr. Búvörulaga. Hér á eftir verður eingöngu fjallað um áhrif þess að fella á 

brott núverandi ákvæði 71. gr. Búvörulaga.

71. gr. Búvörulaga sem lagt til að verði fell á brott með 6. gr. frumvarpsins er svohljóðandi:
Þráttfyrir áikvœói samkeppnislaga er afurðastöðvum í mjólkuriðnaði heimilt að sameinast, 
gera með sér samkomulag um verkaskiptingu milli mjólkursamlaga að því er varðar 
framleiðslu einstakra mjólkurvara og hafa með sér annars konar samstarf til þess að halda 
niðri kostnaði við framleiðslu, geymslu og dreifingu mjólkurafurða.

í ljósi langvarandi rangfærslna í opinberri umræðu um að „Mjólkursamsalan sé undanþegin 
Samkeppnislögum“ vilja SAM í upphafí vekja athygli á því að sú takmarkaða og skilyrta 
undanbága frá Samkeppnislögum sem lýst er í 71. gr. Búvörulaga gildir fyrir allar afurðarstöðvar 
í miólkuriðnaði. Einnig telja SAM rétt að ítreka að ákvæði Samkeppnislaga gilda um afurðastöðvar 
í mjólkuriðnaði, að undanskilinni þessari takmörkuðu og skilyrtu undanþágu.

SAM vilja ítreka það sem áður hefur komið fram í þessari umsögn, að í nágrannalöndum Islands 
gilda sérstakar reglur um markaðssetningu og skipulag mjólkurframleiðslu og mjólkurvinnslu. 
Takmörkuð og skilyrt undanþága frá Samkeppnislögum á Islandi er því alls ekki undantekning í 
alþjóðlegum samanburði. Til upplýsinga benda SAM á gögn sem vísað er til á blaðsíðu tvö í 
þessari greinargerð, en einnig eru stuttar samantektir um skipulag í Noregi, Evrópusambandinu, 

Bandaríkjunum og Kanada, í viðhengjum til upplýsinga.

Samkvæmt upplýsingum SAM eru undanþágur frá Samkeppnislögum á Islandi einnig í gildi vegna 

reksturs fjarskiptakerfa, heilbrigðiskerfís, Ríkisútvarpsins, raforku og annarra veitan. Undanþágur 
frá Samkeppnislögum eru settar vegna sérstakra aðstæðna til að ná ákveðnum pólitískum 

markmiðum í samfélaginu. Svo er einnig um ákvæði 71. gr. Búvörulaga.

Ákvæði 71. gr. Búvörulaga var lögfest með lögum nr. 85/2004. I athugasemdum með frumvarpi 
að lögum 85/2004 var ákvæðið rökstutt með því að verið væri að styrkja grundvöll til hagræðingar 
í þeim tilgangi að halda niðri kostnaði við framleiðslu, geymslu og dreifíngu mjólkurafurða. í 
skýrslu Hagfræðistofnunar Háskóla íslands frá júní 2015 (Mjólkurvöruframleiðsla á Islandi -  
Staða og horfur3) er fjallað um árangur í hagræðingu í mjólkuriðnaði, fækkun afurðastöðva og 
raunlækkun mjólkurafurða á árunum 2003 til 2013. Hagræði af lækkun vinnslukostnaðar sem 

skilað hefur verið til bænda og neytenda var metið um 3 milljarða á verðlagi ársins 2013 og sem 
er stórkostlegur árangur. SAM vilja einnig ítreka að starfsmönnum SAM, og aðildarfélaga 
samtakanna, fækkaði samanlagt um nálægt 30% á árunum 2006-2016, á sama tíma og unnið magn 
mjólkur jókst um 28% á sama tímabili. Því er ljóst að með samstarfi aðildarfélaga SAM í skjóli 
takmarkaðrar og skilyrtrar undanþágu frá ákvæðum Samkeppnislaga, er óumdeilt að náðst hefur 
mikil hagræðing í íslenskum mjólkuriðnaði. Þess vegna undrast SAM að lagt sé til að fella ákvæðið 

úr gildi með þeim rökum einum í greinargerð frumvarpsins ,,..að nokkuð hagræði heflir hlotist af

3 https://\v\vw.aU,innuveg;iradiirievti.is/media/Acrobat/Miolkiirskyrsl;i mai 2015 lokaskinl.pdf

heimild 71. gr. laganna og er því ekki nauðsynlegt að mæla fyrir um svo víðtæka undanþágu frá 

ákvæðum samkeppnislaga eins og nú er kveðið á um í ákvæðinu.“4

Tilgangur ákvæðis 71. gr. um takmarkaða og skilyrta undanþágu frá Samkeppnislögum var sett til 
að styrkja grundvöll til hagræðingar, það tókst. Rök í greinargerð með frumvarpinu fyrir að fella 
lagaákvæðið úr gildi eru að ákvæðið hafi virkað! SAM telja skynsamlegra að halda lögum sem 

virka óbreyttum, en breyta fremur þeim sem ekki virka.

Verðlagsnefnd búvöru ákvarðar lágmarksverð sem bændur fá fyrir hrámjólk um land allt og 
nefndin ákvarðar einnig heildsöluverð á mikilvægustu mjólkurvörum sem mjólkuriðnaðurinn 
framleiðir. Við ákvarðanir á heildsöluverðum ber Verðlagsnefnd að taka tillit til kostnaðar við 
vinnslu og dreifíngu, auk þess sem nefndinni er heimilt að gera kröfur til afurðastöðva um aukna 
framleiðni og að takmarka verðhækkanir til að ná fram aukinn hagræðingu. Síðustu áratugi hefur 

Verðlagsnefnd búvöru, og íslensk stjómvöld, ítrekað gert kröfur um hagræðingu í mjólkuriðnaði 
og fylgt þeim eftir með því að þrengja að rekstri afurðastöðva. Þegar fjallað er um undanþágu 
aflirðastöðva í mjólkuriðnaði frá Samkeppnislögum telja SAM mikilvægt að hafa í huga hvernig 
rekstrarafkomu afurðastöðva er stýrt með opinberum verðákvörðunum Verðlagsnefndar búvöru, 
bæði á aðalhráefni og á framleiðsluvörum. Með ákvörðunum Verðlagsnefndar búvöru er 
afurðastöðvum í mjólkuriðnaði gert ómögulegt að misnota aðstöðu sína til að taka út óeðlilegan 
hagnað í starfsemi sinni. SAM vilja einnig benda á að Samkeppniseftirlitið sinnir eftirliti með því 
að mjólkuriðnaðurinn misnoti ekki þá takmörkuðu og skilyrtu undanþágu sem afurðarstöðvar í 

mjólkuriðnaði njótafrá Samkeppnislögum.

Sem dæmi um mikilvægi samstarfsheimildar 71. gr. Búvörulaga vilja SAM benda á að aðildarfélög 
SAM hafa nýtt heimildarákvæðið til að hafa samstarf um framleiðslustjórnun og birgðastýringu til 

að lágmarka kostnað við framleiðslu, geymslu og dreifmgu mjólkurafurða. Mikilvægi birgða- 
stýringar skýrist a f sveiflu í framleiðslu yfír árið, en fyrri hluta árs er framleiðsla mjólkur í sveitum 

landsins ávallt meiri en á síðari hluta ársins. Dæmi um framleiðslusveifluna er sýnt á eftirfarandi 

mynd:

4 SAM telur óskiljanlegt hvernig halda má fram að um víðtæka undanþágu sé að ræða.

Vegna sveiflunnar er framleiðsla fyrri hluta ársins meiri en sala, en síðari hluta ársins er salan meiri 

en framleiðslan. A f þessu leiðir að vinna þarf hluta mjólkur í smjör og duft á vordögum til að 

byggja upp birgðir fyrir árið.

í Noregi er birgðastjórn falin stærstu afurðastöð landsins gegn sérstökum greiðslum fyrir geymslu 
á vörum og aðrar aðgerðir til að stýra framboði. í Evrópusambandinu er afurðastöðvum greitt fyrir 
að geyma smjör og undanrennuduft frá mars til september ár hvert. Bæði í Evrópusambandinu og 

í Bandaríkjunum kaupa yfírvöld duít og smjör af afurðastöðvum ef verð á markaði fara og lágt.

Á íslandi bera afurðastöðvar innan SAM allan kostnað af birgðastjómun mjólkurafurða án annars 
stuðnings frá stjórnvöldum en heimildar til sameiginlegrar birgðastýringar til að lágmarka kostnað. 
SAM hvetja til þess að heimild til sameiginlegra birgðastýringar verði ekki felld niður, en verði 
heimildimar felldar niður telja SAM skynsamlegt að tekið verði mið af skipulagi í Noregi og 
Evrópusambandinu og teknir upp styrkir til afurðastöðva til að létta þeim birgðastjórnun.

Annar mikilvægur þáttur í birgðastýringu er misvægi sem myndast á markaði vegna mismunandi 
framboðs og eftirspurnar helstu efnaþátta mjólkur. í mjólk eru tveir efnaþættir mikilvægastir í 
framleiðslu mjólkurafurða, það eru fita og prótein. Síðustu ár hefur sala mjólkurafurða á Islandi 
verið þannig samsett, að meira þarf af mjólk til að fullnægja eítirspurn eftir mjólkurfítu, heldur en 

þarf til að fullnægja þörf fyrir prótein. Við framleiðslu og sölu innanlands myndast því birgðir af 
undanrennudufti sem selja verður erlendis til birgðajöfnunar. Kostnað sem hlýst af birgða- 

jöfnuninni bera aðildarfélög SAM án annars opinbers stuðnings en samstarfsheimildar 71. gr. 
Búvörulaga. SAM hvetja til þess að heimildin verði ekki felld niður, en verði heimildin felld niður 
leggja SAM til að tekin verði upp opinber kaup á undanrennudufti til notkunar í hjálparstarf að 

Bandarískri fyrirmynd.

SAM telja að verði undanþágur afurðastöðva í mjólkuriðnaði samkvæmt 71. gr. Búvörulaga felldar 
niður geti skapast lagaleg óvissa. SAM benda á að Verðlagsnefnd búvöru hefur verðlagt vörur 
þannig að heildsöluverð dugir ekki fyrir hráefniskostnaði, vörurnar eru undirverðlagðar, en 
samkvæmt upplýsingum SAM er markaðaráðandi aðilum óheimilt að selja vörur undir kostnaðar- 
verði. Dæmi um undirverðlagða vöru er Nýmjólkurduft sem stærsta afurðastöð Islands (líklega 

skilgreind sem markaðsráðandi) selur til matvælavinnsla á íslandi. Hráefniskostnaður fýrir hvert 
kíló af Nýmjólkurdufti er um 778 krónur; en heildsöluverð samkvæmt ákvörðun Verðlagsnefndar 
búvöru er 555 krónur á hvert kíló. Verður afurðastöðvum heimilt að selja vöruna á því verði sem 
Verðlagsnefnd hefur ákveðið þrátt fyrir að um undirverðlagningu sé að ræða? - Eða verður málið 

Ieyst með því að hækka nýmjólkurduftið um að lágmarki 40%?

SAM leggja til að núgildandi ákvæði 71. gr. Búvörulaga verði ekki fellt úr gildi án frekari 
rannsókna á mögulegum afleiðingum breytinganna. SAM minna á að ákvæðið hefur skilað 
mikilvægri hagræðingu í íslenskum mjólkuriðnaði. en ekkert mat hefur farið fram á afleiðingum

þess að fella lagaákvæðið úr gildi. SAM hvetja til bess að hugsanlegum breytingum á 71. gr. 

Búvörulaga verði vísað til samráðshóps um endurskoðun á búvörusamningum.

C: Um áttundu grein frumvarpsins:
í 8. gr. frumvarpsins er lagt til að felld verði niður ákvæði Búvörulaga um verðjöfnunargjöld á 
útflutning vara sem innihalda innlend landbúnaðarefni.

Samkvæmt athugasemdum frumvarpsins hefur verðjöfnunin einkum verið nýtt vegna útflutnings 
á sælgæti sem hefur innihaldið nýmjólkur- og undanrennuduft. I athugasemdunum er einnig bent 
á að Verðlagsnefnd búvöru kom til móts við óskir Samtaka Iðnaðarins um lækkun á undanrennu- 
og nýmjólkurdufti frá 1. júlí 2016 til að mæta áhrifum nýs tollasamnings við ESB lækkun á heims- 

markaðsverði á dufti.

SAM benda á að með niðurfellingu heimilda til verðtilfærslna og samstarfs í mjólkuriðnaði má 
búast við að Verðlagsnefnd búvöru verði að hækka verð á nýmjólkur- og undanrennudufti verulega 
til samræmis við ákvæði 13. Gr. Búvörulagaum að verðleggjaskuli ,,..að teknu tilliti til afurðaverðs 
til framleiðenda og rökstuddra upplýsinga um kostnað við vinnslu og dreifmgu búvara,..“

Hér birtist dæmi um hvemig þær breytingar sem frumvarpið leggur til á Búvörulögum munu hafa 

áhrif sem ekki virðast hafa verið ljós við smíði frumvarpsins. Afnám verðtilfærslan og samstarfs- 
heimilda í mjólkuriðnaði munu valda hækkun á undanrennu- og nýmjólkurdufti sem aftur munu 
auka þörf á verðjöfnunargjöldum fyrir útflutning á vörum sem innihalda landbúnaðarefni. I sama 
frumvarpi er lagt til að leggja af greiðslu verðjöfnunargjalda og sú tillaga meðal annars rökstudd 
með nýlegum lækkunum á undanrennu- og nýmjólkurdufti, sem ekki hefðu verið mögulegar nema 

vegna verðtilfærslna.

SAM leggja því til mögulegum breytingum á 13. og 71. gr. Búvörulaga verði vísað til 
samráðsnefndar um heildarendurskoðun á Búvörulögum. Aðeins með vönduðum vinnubrögðum 
og samráði við hagsmunaaðila má ná víðtækri sátt um endurskoðun og breytingar á Búvörulögum.

III Lokaorð
Samkvæmt Bændasamtökum Islands áætlar Hagstofa Islands að framleiðsluvirði landbúnaðarins 
hafi verið 57 milljarðar árið 2015 og nautgriparæktin hafi átt 30% af þeirri upphæð.-"’ Samkvæmt 
tölum frá Byggðastofnun voru 853 bú með nautgripi í sveitum landsins veturinn 2015-2016.6 
Nautgriparæktin er mikilvæg fyrir byggð víða um land og mikilvægt að möguleikum kúabúa til

5 htfp:/  /\vww.bondi.is/utgafa-og-kynning/hagtolur/
6 https://www.byggdit.stofnuii.is/static/files/Byggdabruiinur/nautgi'iparaekt.pdf

sölu á mjólk til vinnslu sé ekki spillt með lagabreytingum, sem ekki hefur verið kannað hvaða 

afleiðingar geta haít.

Samtök afurðastöðva í mjólkuriðnaði áætla að nálægt 5.000 íslendingar hafi haft framfærslu af 
framleiðslu og vinnslu mjólkur og mjólkurafurða árið 2016. Eru þá ótaldir allir þeir sem höfðu 
framfærslu af sölu þjónustu og rekstrarvara vegna mjólkurframleiðslu mjólkur og mjólkurvara.

Snemma árs 2016 voru undirritaðir búvörusamningar af hálfu íslenska ríkisins við Bændasamtök 
íslands um rekstrarumhverfi nautgriparæktarinnar sem gilda eiga í 10 ár. A haustdögum 2016 

samþykkti Alþingi lög um breytingar á Búvörulögum vegna búvörusamninga. I þeim lögum var 
meðal annars samþykkt ákvæði til bráðabirgða sem hljóðaði þannig:

Eigi síðar en 18. október 2016 skal sjávarútvegs- og landbúnaðarráðherra skipa 
samráðshóp um endurskoðun búvörusamninga. Tryggja skal aðkomu afurðastöðva, 
alvinnulífs, bænda, launþega ogneytenda að endurskoðuninni ogskal henni lokið eigi síðar 
en árið 2019. Skulu bœndur eiga þess kost að kjósa um nýjan búvörusamning eða viðbœtur 
við fyrri samninga.

Alþingi íslending hefur þannig nýlega samþykkt nýja lagaumgjörð um starfsumhverfi nautgripa- 

ræktarinnar, samhliða því að setja af stað vinnu um endurskoðun búvörusamninga með fyrirmælum 

um aðkomu allra helstu hagsmunaaðila.

í Búvörulögum eru ítarleg ákvæði um mjólkurframleiðslu og mjólkurvinnslu sem setja 

heildarramma um skipulag sem hefur verið að þróast að lágmarki frá því að afurðasölulögin voru 
sett á Alþingi árið 1934. SAM leggja áherslu á að nautgriparæktendum um land allt og starfs- 

mönnum sem vinna við úrvinnslu nautgripaafurða sé sýnd sú virðing, að vandað sé til vinnu ef 
breyta á Búvörulögum og ítarleg greining fari fram á áhrifum breytinga áður en þær eru lögfestar.

Samtök afurðastöðva í miólkuriðnaði leggja bví til mögulegum brevtingum á 13. og 71. gr. 
Búvörulaga verði vísað til samráðsnefndar um heildarendurskoðun á Búvörulögum. Aðeins með 
vönduðum vinnubrögðum og víðtæku samráði má ná sátt um endurskoðun og skynsamlegar 

breytingar á Búvörulögum.

Fyrir hönd
Samtaka afurðastöðva í mjólkuriðnaði sf

/ / P ^ i c i r n i  T? í i a n o r  P t r \ / n i n 1 í c c r \ n  *

/  /
/B ja rn i Ragnar Brynjólfsson 

Skrifstofustjóri SAM

Hjálagðir eru eftirfarandi viðaukar:

1. Samantekt um Norska markaðskerfið um mjólk og mjólkurafurðir 
. Samantekt um aðgerðir vegna mjólkurframleiðslu og mjólkurvinnslu í Evrópusambandinu. 
. Samantekt um Kanadíska skipulagið um mjólkurframleiðslu og mjólkurvinnslu.

4. Samantekt um skipulag og stuðning vegna mjólkurframleiðslu og mjólkurvinnslu í 
Bandaríkjum Norður Ameríku (USA).

